А Ж Р И М
(Ярашилганлиги муносабати билан жиноий жавобгарликдан 
озод қилиш ҳақида)
 
2024 йил январь ойининг 06 куни жиноят ишлари бўйича Андижон шаҳар суди ўз биносида, очиқ суд мажлисида, раислик қилувчи–шаҳар судининг судьяси Б.Турдиев, судья ёрдамчиси Ш.Мухаммаджоновнинг котиблигида, Андижон шаҳар прокурори ўринбосари З.Паттиева, гумон қилинувчи И.К ва унинг ҳимоячиси Андижон шаҳар “НУР ЗИЁ ФЕМИДА” адвокатлик фирмаси адвокати Х.Исмоиловларнинг иштирокида, жабрланувчи К.Бнинг қатнашувида, Ўзбекистон Республикаси ЖК 266-моддасининг 1-қисми билан гумон қилинувчи И.Кга оид 
1-1701-2304/15-сонли жиноят ишини кўриб чиқди. Иш ҳужжатларига кўра, 
И.К (I.K), 1995 йил 15 май куни Андижон шаҳрида туғилган, миллати ўзбек, Ўзбекистон фуқароси, маълумоти ўрта-махсус, дурадгор, оилали, 1 нафар фарзанди бор, муқаддам судланмаган, Андижон шаҳри, Шахидтепа МФЙ, 2-тор, Шахидтепа кўчаси, 7-уйда яшайди, ярашув қарор нусхасини олган.
Суд гумон қилинувчи ва жабрланувчининг аризаларини муҳокама қилиб, иш бўйича тўпланган далилларни суд мажлисида текшириб, қуйидагиларни

А Н И Қ Л А Д И:

И.К 2023 йил 28 ноябрь куни соат 1930 ларда бошқарувида бўлган “Нексия-1” русумли давлат белгиси 60 Е *** DB бўлган автомашинасини Андижон шаҳри, Ўзбекистон МФЙ ҳудудидан ўтган А.Фитрат кўчасидан “Чоргузар” йўналиши бўйлаб ҳаракатланиб кетаётиб, амалдаги “Йўл ҳаракати қоидалари”нинг 1.1 банди “г” кичик бандида кўрсатилган “Ҳаракатланиш жараёнида пиёдалар, айниқса болалар, ногиронлар, қарияларга ва велосипедчиларга нисбатан эҳтиёткорлик чораларини кўриши” деб, 77-бандида “Ҳайдовчи ҳаракатнинг серқатновлигини, транспорт воситаси ва юкнинг ҳусусияти ҳамда ҳолатини, йўл ва об-ҳаво шароитини, шунингдек, ҳаракатланиш йўналишидаги кўринишни ҳисобга олган ҳолда транспорт воситасини тезлигини белгилангандан оширмасдан бошқариш керак. Тезлик хайдовчига ушбу қоидалар талабларини бажариш учун транспорт воситасининг ҳаракатини доимий назорат қилиб бориш имкониятини бериши керак. Ҳаракатланиш вақтида хайдовчи аниқлай олиши имкониятидаги хавф юзага келса, у транспорт воситасининг тезлигини у тўла тўхташни таъминлайдиган даражада камайтириши ёки тўсиқни бошқа ҳаракат қатнашчилари учун хавф туғдирмаган холда айланиб ўтиш чораларини кўриши керак.” деб кўрсатилган талабларни бузиб, йўлнинг ўнг тарафидан чап тарафига  кесиб ўтаётган К.Бни автомашинасининг олд қисми билан уриб юбориб, иш бўйича ўтказилган суд-тиббий экспертизасининг 2023 йил 06 декабрь кунги №8688-сонли хулосасига кўра, К.Бга “қўш жарохат, бош мия ёпиқ жарохати, бош мия чайқалиши, ўнг кичик болдир суягини бошчасидан силжимай ёпиқ синиши, бош, юз ва танасини юмшоқ тўқималари лат ейиши ва шилинма жарохатлари” каби ўртача оғир шикаст етказган.
Дастлабки тергов органи томонидан И.К Ўзбекистон Республикаси ЖК 266-моддасининг 1-қисмида кўрсатилган жиноятни содир этганликда гумон қилинувчи тариқасида ишда иштирок этишга жалб қилинган.
[bookmark: _GoBack]Жабрланувчи К.Б судга ариза билан мурожаат этиб, ҳозирда И.К билан ихтиёрий равишда ярашиб олганини, моддий ва маънавий зарарлар тўлиқ қоплангани, И.Кга нисбатан ҳеч қандай даъвоси йўқлигини, унга нисбатан ҳеч ким тазйиқ ўтказмаганини, ярашув оқибатлари унга тушунтирилганини билдириб, И.Кга нисбатан юритилган жиноят ишини тугатишни сўради.
Гумон қилинувчи И.К судга ариза билан мурожаат этиб, айбига тўлиқ иқрорлигини, қилмишидан чин кўнгилдан пушаймонлигини, ҳозирда жабрланувчи билан ихтиёрий равишда ярашиб олганини, моддий ва маънавий зарарларни тўлиқ қоплаганини, ярашув оқибатлари унга тушунтирилганини билдириб, унга нисбатан юритилган жиноят ишини тугатишни сўради.
Суд гумон қилинувчи, жабрланувчи томонидан тақдим қилинган аризаларни жиноят иши ҳужжатларига қўшиб ўрганиб чиқиб, уларнинг ярашуви ихтиёрий эканини, гумон қилинувчи ўз айбига тўла иқрор ва чин кўнгилдан пушаймон эканини, содир этган қилмишини оқибатини англаганини, зарарлар тўла қопланганини, уларга ярашув даврида ҳеч қандай тазйиқ ўтказилмаганини, гумон қилинувчи ва жабрланувчи ярашувга рози эканликларини инобатга олиб, Ўзбекистон Республикаси Олий суди Пленумининг 2002 йил 25 октябрдаги “Ярашув тўғрисидаги ишлар бўйича суд амалиёти тўғрисида”ги қарори ва Ўзбекистон Республикаси ЖКнинг 661-моддаси ва ҳамда Ўзбекистон Республикаси 
ЖПК 84-моддасининг 4-қисмига асосан И.Кни жиноий жавобгарликдан озод қилиб, жиноят ишини унинг айблилик масаласини ҳал қилмасдан туриб тугатишни лозим топади.   
Юқоридагиларга кўра, Ўзбекистон Республикаси ЖПКнинг 
84, 582-583, 585-586-моддаларига асосланиб, суд 

И.К (I.K) Ўзбекистон Республикаси ЖК 266-моддасининг 1-қисми билан ЖКнинг 661-моддасига асосан жиноий жавобгарликдан озод қилиниб, унга нисбатан юритилган жиноят иши Ўзбекистон Республикаси ЖПК 84-моддасининг 4-қисмига асосан тугатилсин.
Ажрим устидан тарафлар ажрим эълон қилинган кундан эътиборан ўн кун ичида, гумон қилинувчи ва жабрланувчи эса ажрим кўчирмасини олган кундан эътиборан шу муддат ичида апелляция тартибида Андижон вилоят судининг жиноят ишлари бўйича судлов ҳайъатига хусусий шикоят бериши ёки хусусий протест билдириши мумкин.


Раислик қилувчи	 		        (имзо)	                       	  Б.Турдиев 

Ажрим нусхаси аслига тўғри,
жиноят ишлари бўйича 
Андижон шаҳар судининг судьяси                                                    Б.Турдиев

